
ဧပြီ ၂၆၊ ၂၀၁၉ 
 

အမေရိကန်သံရုံးနှင့် အာရှဖောင်ဒေးရှင်းတို့က မြန်မာနိုင်ငံအောက်ပိုင်းအတွက် စာအုပ် ၁၀,၀၀၀ နီးပါးလှူဒါန်းခြင်း 

ရန်ကုန်၊ မြန်မာ။ ။ မြန်မာန်ိုင်ငံအောက်ပိုင်းရှိ ပညာရေးဆိုင်ရာအင်စတီကျူးရှင်း ၁၃၁ ခုအတွက် စာအုပ်ပေါင်း ၁၀,၀၀၀ နီးပါး 
အမေရိကန်သံရုံးနှင့် အာရှဖောင်ဒေးရှင်းတို့ ပူးပေါင်းလှူဒါန်းသည့် အခမ်းအနားတစ်ခု အမေရိကန်စင်တာရန်ကုန်တွင် ယနေ့ကျင်းပ 
ခဲ့ပါသည်။ အာရှဖောင်ဒေးရှင်းသည် အမေရိကန်သံရုံး၊ မြန်မာနိုင်ငံအမျိုးသားစာကြည့်တိုက်တို့နှင့်ပူးပေါင်းကာ အင်္ဂလိပ်ဘာသာဖြင့် 
ရေးသားထုတ်ဝေထားသော ပညာရေးဆိုင်ရာ အရည်အသွေးမြင့်စာအုပ်များနှင့် ကလေးစာအုပ်များကို မြန်မာနိုင်ငံအတွက် လှူဒါန်း 
လာခဲ့သည်မှာ ၂၀၀၇ ခုနှစ်ကတည်းကဖြစ်ပါသည်။ ၁၂ နှစ်တာကာလအတွင်း အမေရိကန်သံရုံးနှင့် အာရှဖောင်ဒေးရှင်းတို့သည် 
နိုင်ငံတစ်ဝန်း ပညာရေးဆိုင်ရာအဖွဲ့အစည်းများအတွက် စာအုပ်ပေါင်း ၂၅၀,၀၀၀ ကျော် လှူဒါန်းခဲ့ပြီး ဖြစ်ပါသည်။ ယခုနှစ်အတွင်း 
မြန်မာနိုင်ငံအတွင်းရှိ ပညာရေးဆိုင်ရာအဖွဲ့အစည်းပေါင်း ၂၀၀ ကျော်အတွက် စာအုပ်ပေါင်း ၁၆,၀၀၀ ကို အမေရိကန်သံရုံးနှင့် 
အာရှဖောင်ဒေးရှင်းတို့က လှူဒါန်းနေခြင်းဖြစ်ပါသည်။ 

“အခုလိုလှုဒါန်းမှုဟာ မြန်မာနိုင်ငံတစ်ဝန်းမှာရှိကြတဲ့  ပြည်သူအားလုံးကို အလုပ်အကျွေးပြုတဲ့အင်စတီကျူးရှင်းတွေ တည်ဆောက် 
ပေးရေးအတွက် အမေရိကန်ပြည်ထောင်စုက ကာလရှည်ကြာထားရှိတဲ့ ကတိကဝတ်တွေရဲ့ အစိတ်အပိုင်း တစ်ရပ်ဖြစ်ပါတယ်” ဟု 
အမေရိကန်သံရုံး၏ ဒုတိယအကြီးအကဲ ဂျော့ခ်ျဆစ်ဘလီက ပြောကြားသည်။ ယနေ့ကျင်းပသည့်အခမ်းအနားသည် 
အမေရိကန်စင်တာရန်ကုန်တွင် ကျင်းပနေသော တတ်သိနားလည်မှုဆိုင်ရာမြှင့်တင်ရေးပွဲများပြီးဆုံးသည့် အထိမ်းအမှတ်လည်းဖြစ်သည်။ 
“စာအုပ်တွေ၊ စာဖတ်တာတွေနဲ့ အားလုံးကိုတတ်သိနားလည်မှုတွေဆိုတာ ၂၁ ရာစုအတွင်း စိန်ခေါ်မှုတွေကို ရင်ဆိုင်ဖြေရှင်းမယ့် 
အသိပညာကြွယ်ဝတဲ့နိုင်ငံသားတွေအတွက် အင်မတန်အရေးကြီးလှပါတယ်” ဟု ၎င်းကထပ်မံထည့်သွင်းပြောကြားသည်။ 
အခမ်းအနားတွင် အမေရိကန်သံရုံး၏ ဒုတိယအကြီးအကဲ ဂျော့ခ်ျဆစ်ဘလီနှင့် အာရှဖောင်ဒေးရှင်း၏ဌာနေကိုယ်စားလှယ် ဒေါက်တာ 
မက်သရှုး အာနိုးလ်ဒ် က တက်ရောက်ခဲ့ကြသော အဖွဲ့အစည်းများကို စာအုပ်လှူဒါန်းသည့် လက်မှတ်များ ပေးအပ်ခဲ့ကြသည်။ 

 “မြန်မာအစိုးရက ဆက်လက်ကြိုးပမ်းအားထုတ်နေတဲ့ အားလုံးအတွက် တတ်သိနားလည်ရေးမြှင့်တင်မှုမှာ အာရှဖောင်ဒေးရှင်းရဲ့ 
အာရှဒေသအတွက်စာအုပ်များ အစီအစဉ်က ပါဝင်ဖြည့်ဆည်းပေးခွင့်ရတဲ့အတွက် ကျွ န်တော်တို့အနေနဲ့ များစွာဝမ်းမြောက် 
ပိတိဖြစ်ရပါတယ်” ဟု အာရှဖောင်ဒေးရှင်း၏ဌာနေကိုယ်စားလှယ် ဒေါက်တာ မက်သရှုး ဘီ အာနိုးလ်ဒ် ကပြောကြားသည်။ 
“အရည်အသွေးပြည့်ဝတဲ့ပညာရေးနဲ့ စဉ်ဆက်မပြတ်လေ့လာသင်ယူနိုင်တဲ့အခွင့်အရေးကို အားပေးဖို့အတွက် အသက်အရွယ်မရွေး၊ 
သင်ယူလေ့လာနေကြတဲ့အဆင့်မရွေး၊ မြန်မာနိုင်ငံတစ်ဝန်းက စာကြည့်တိုက်မျိုးစုံအတွက် စာအုပ်တွေလှူဒါန်းဖို့ ကျွ န်တော်တို့ 
ရည်ရွယ်ပါတယ်။ ဒီအစီအစဉ်ဟာ ကလေးတွေ စာအုပ်စာပေမြတ်နိုးတတ်ဖို့နဲ့ စာဖတ်တဲ့အလေ့အထမွေးမြူပြိုးထောင်ပေးဖို့အပြင် 
အရွယ်ရောက်ပြီးသူတွေအတွက် သူတို့နဲ့သက်ဆိုင်တဲ့ကျွမ်းကျင်ရာနယ်ပယ်အလိုက် ဗဟုသုတတွေတိုးပွားရေးအတွက် နောက်ဆုံး 
ဖြစ်ပျက်နေတဲ့ အကြောင်းအရာတွေ ဖြည့်ဆည်းပေးဖို့လည်း အားပေးပါတယ်”   ” ဟု ၎င်းကထပ်မံထည့်သွင်းပြောကြားသည်။  



 

ယနေ့အခမ်းအနားတွင် ဧရာဝတီတိုင်းဒေသကြီး၊ ပဲခူးတိုင်းဒေသကြီး၊ တနင်္သာရီတိုင်းဒေသကြီး၊ ရန်ကုန်တိုင်းဒေသကြီးအပြင် 
ကရင်ပြည်နယ်၊ မွန်ပြည်နယ်နှင့် ရခိုင်ပြည်နယ်အတွင်းရှိ အဖွဲ့အစည်းပေါင်း ၁၃၁ ခုအတွက် စာအုပ်ပေါင်း ၉၈၀၀ ကျော်လှူဒါန်းခဲ့ပါသည်။ 
ယနေ့စာအုပ်လက်ခံရရှိကြသော အဖွဲ့အစည်းများတွင် တက္ကသိုလ်များနှင့် ကွန်မြူနတီစာကြည့်တိုက်များ၊ အစိုးရအထက်တန်းကျောင်း 
များနှင့် အစိုးရအေဂျင်စီများ၊ အစိုးရမဟုတ်သောအဖွဲ့အစည်းများနှင့် နိုင်ငံရေးပါတီစာကြည့်တိုက်များပါဝင်ပါသည်။  

မေလအတွင်း ဂျက်ဖာဆန်စင်တာမန္တလေးတွင် ကျင်းပမည့်အခမ်းအနား၌လည်း မန္တလေးတိုင်းဒေသကြီး၊ မကွေးတိုင်းဒေသကြီး၊ 
စစ်ကိုင်းတိုင်းဒေသကြီးအပြင် နေပြည်တော်ပြည်ထောင်စုနယ်မြေ၊ ချင်းပြည်နယ်၊ ကယားပြည်နယ်နှင့် ရှမ်းပြည်နယ်အတွင်းရှိ 
အင်စတီကျူးရှင်းပေါင်း ၁၃၀ အတွက် စာအုပ်ပေါင်း ၆၃,၀၀၀ ကျော်လှူဒါန်းသွားမည်ြဖစ်ပါသည်။  

### ပြီး ### 


